
Унутмау Жетишим

Быйыл Альпинизмни 
халкъла аралы кюню сеги-
зинчи августха тюшгенди. 
Аны бла байламлы тау-
лагъа, къаялагъа ёрлеуню 
кесини жашаууну бир 
кесегине санагъан  Этчела-
ны Мухадинни жашы Хажи 
-Муратны эсгериуню тюзге 
санагъанма.

Бу кюнледе «Орус  мада-
ниятны юсюнден ана тилде, 
миллетинги адет-тёрелерини 
юслеринден орус тилде» де-
ген  битеуроссей чыгъармачы 
конкурсну эсеплери чыгъа-
рылгъандыла. 

2 бет

Уллу Ата журт урушну отунда 
къаллай бир адамны насыпла-
ры кюл болду.  Алай ол замансыз 
ёлюп кетгенле жерибизни немисли 
фашистледен къоруулагъандыла. 
Тарых илмуланы кандидаты Кюч-
мезланы Мария халкъыбызны юсюн-
ден элли  чакълы бир илму иш жаз-
гъанды

Адамла эм къадарла

3 бет 4 бет

Къызларыбыз 
айырмалыланы 
санында

 Партия жумушла

Башхалагъа  хайырын тийдиргени
анга уллу къууанч эди 

ЖЫЙЫЛЫУ

Ангылатыу

Жазылыу-2023

ХУРМЕТЛИ ЖАМАУАТ!
Сиз 2023 жылны экинчи жарымына 

«Заман» газетге бир тюрлю сылтаула 
бла жазылалмай къалгъан эсегиз, халны 
тюзетирге онг барды. 25 августха дери 
почтагъа барып, неда Интернетде бу 
адресни https://podpiska.pochta.ru/
press ачып, ол магъаналы жумушну алай 

тамамларгъа боллукъду, сора ана тили-
бизде чыкъгъан газетни 1 сентябрьден 
алып башларыкъсыз.

Жазылыуну багъасы: 
тёрт айгъа-546 сом 6 капек
юч айгъа- 409 сом 95 капек

Газетни алыргъа заман барды

 Жангылыкъла

Кёп болмай КъМР-ни саулукъ сакъ-
лау министри Рустам Калибатов Про-
хладна,  Май эм Бахсан  районланы 
ара  поликлиникаларын  жокълагъ-
анды.

Бусагъатда «Саулукъ сакълау» миллет 
проектге кёре,   Прохладнаны стацио-
нарына  тынгылы ремонт этиле турады. 
Аны эски терезелери, эшиклери, инженер  
ызлары кетерилип, къабыргъаларын сюр-
тюрге хазырлайдыла эм башха жумушла 
да тамамланадыла.   

Эки къатлы  мекям 1952 жылда ишленн-
генди. Бюгюнлюкде ол 89 минг чакълы 
адамгъа къарайды. Министр кёргенине 
бюсюрегенди, аны бла бирге мекям жангы 
излемлеге келиширча этерге кереклисин 
чертгенди. Ол санда саусузла кёп сакъла-
мазча, бир бирлерине чырмамазча, бир 
жерде кёп басынмазча мадарла этерге 
эм башха онгла да къураргъа тийишли 
болгъанын эсгертгенди. 

Май районда да  министр поликлиника-
ны иши бла шагъырейленнгенди эм анда 
ишлегенле бла да  тюбешгенди. 

Юч къатлы поликлиниканы эсебине  
22548 адам киреди,  планнга кёре, анда 
бир кезиуге   250 адамгъа къараргъа онг 
барды. 

Ведомствону таматасы  кабинетлеге 
къарагъанды, саусузлагъа къалай бакъ-
гъанларына эм ары адамла къалай жю-
рюгенлерине да  эс бургъанды.     

Бахсанны ара поликлиникасында да  
жангыртыу ишле къыстау барадыла. Тёрт 
къатлы мекям 1974 жылдан бери ишлейди. 
Бусагъатда ол 60 мингнге жууукъ адамгъа 
къарайды. Планнга кёре, аны  бир кезиуге 

750 саусузгъа багъаргъа онгу барды. 
Министр  аны къурулушунда жангы амал-

ла эмда тынгылы къурулуш материалла 
хайырланыргъа, ол «Биринчи медицина 
болушлукъ берген бёлюмню айнытыу» про-
ектге тийишлиликде жарашдырылыргъа  
кереклисин да эсгертгенди. 

Планнга кёре, поликлиникада тынгылы 
ремонт ишле  быйылны ахырына бошалыр-
гъа керекдиле.   

Къабарты-Малкъарны Онкология 
диспансеринде операцияланы бар-
дырыуда жангы оборудованияны 
хайырланадыла. Эндоскопия аладан 
бириди. Ол «Саулукъ сакълау» миллет 
проектни себеплиги бла  алыннган-
ды.  Аны хайыры бла  видео амал бла   
операцияла  этерге  жарайды. Онко-
логла Жашыуланы Аслан бла Муха-
мед Афаунов ол амалны  2020 жылдан 
бери хайырланадыла.    

Аллай операцияны кезиуюнде саусузну 
кёкюрегинде гитче тешикле этиледиле, 
ызы бла алагъа  энчи   эндоскопия  инстру-
ментле кийириледиле. Саулай алып айт-
ханда,  операция  20-40 минутну  барады. 

Кёп болмай аллай амал бла 58-жыллыкъ 
тиширыуну ёпкелеринде юч сантиметрге 
дери ёсген рак жараны кетерирге къолдан 
келгенди.  Къысха замандан  ол юйюне 
жиберилгенди, шёндю аны хали  игиди.  

Эсге сала айтсакъ, бюгюнлюкде по-
ликлиникагъа сагъынылгъан миллет 
проектни чеклеринде эки  компьютер, 
магниторезонанс томограф, эндоскопия, 
лапароскопия, хирургия, реанимация, 
диагностика эм  УЗИ  аппаратла алынн-
гандыла. алыргъа боллукъду. 

КъМР-ни Жарыкъландырыу 
эмда илму министерствосунда  
Акъылбалыкъ болмагъанланы 
эмда аланы эркинликлерин 
сакълау жаны бла правитель-
стволу комиссияны жыйылыуу 
болгъанды. Анда мектепледе 
акъылбалыкъ болмагъанланы 
араларында жарашыулукъ бо-
луруна, аланы зорлукъдан кери 
этиуге энчи эс бурулгъанды. 
Устазла бла юйретиучюле  ол 
шартлагъа уллу магъана берир-
ге,   право низамны сакълаучула 
бла да байламлыкъ жюрютюрге 
кереклиси айтылгъанды.

Адеп-къылыкъгъа юйретиуню 
амалларын сюзгендиле  

Кенгешде дагъыда акъылбалыкъ 
болмагъанланы аманлыкъладан 
сакълауну амаллары да сюзюлген-
диле. Ол санда тюзетиучю махке-
меледе  эсепде болгъанланы бир 
тизмесин къураргъа кереклиси да 
айтылгъанды.     

- Артыкъда кеслерин ёлтюрюрча 
сылтаулагъа энчи эс бурургъа тий-
ишлиди. Былтыр  мектепчилени ара-
ларында аллай сегиз иш  болгъанды. 
Аланы сылтауларын тинте келгенде, 
асламысы сабийлени бла ата-анала-
ны  араларында  халла бла байламлы 
болгъанлары тохташдырылгъанды. 
Бусагъатда  ол жашла эмда къызла 
бла ангылатыу иш бардырылады, 
энчи дерсле къураладыла. Айгъа  
бир-эки кере юйюрлеге специалистле 
барадыла, алада болумну кёредиле, 
аны тап халгъа келтирирге, хыпы-
яр сабийлени  спорт секциялагъа  
жаздырыргъа болушадыла, жама-
уат ишге   къатышырча мадарла 

этедиле,-деп белгилегенди  Нльчик 
шахарны жер-жерли администра-
циясыны Билим бериу департамен-
тини башчысы  Алим Мальбахов.  

Былтыр  Нальчикни мектепле-
ринде акъылбалыкъ болмагъан-
ланы  тюз жолгъа салыу жаны бла  
жыйырма алты иш бардырылгъан-
ды.  Аланы араларында  «Психоло-
гияны ыйыгъын»  энчи  айтырчады.   
19-чу эмда 29-чу мектепледе уа  
акъылбалыкъ болмагъанланы 
араларында  практика семинарла 
бардырылгъандыла.

Комиссияны жыйылыуунда дагъ-
ыда республиканы  билим берген 
учрежденияларында устазланы 
усталыкъларын кётюрюу ишге уллу 
эс бурургъа кереклисини юсюнден 
да айтхандыла.Устазланы билим-
лерин кётюрген арада дайым да  
ишлеген специалистле  «Акъылба-
лыкъ болмагъан сабийлеге дайым 
кёз-къулакъ болуу», «Акъылбалыкъ 
болмагъанла   кеслерин тап жю-
рютюрча этиу» дегенча  юйретиу-
ангылатыу  курсла бардырылгъан-
дыла. 

Юйретиучюлени  реестрин къу-
рауну юсюнден докладны КъМР-
ни жаш тёлюню ишлери жаны бла 
министрни орунбасары  Ахметланы 
Артур а, юйретиучюлени тизмесин 
къураргъа кереклисин айтып, аны 
юсюнден тынгылы билдириу да  
этгенди.

Жыйылыуда дагъыда КъМР-
ни жарыкъландырыу эмда илму 
министрини орунбасары  Елена 
Мисостова, акъылбалыкъ бол-
магъанлагъа деп  къуралгъан «На-
мыс» сабий-реабилитация араны 
директору Альберт Карданов да 
сёлешгендиле.  Ала да ёсюп кел-
ген жашланы бла къызланы осал 
ишледен, аман къылыкъдан сакъ-
лауну амалларыны  юслеринден 
оюмларын  айтхандыла.

ХОЛАЛАНЫ Марзият.

 «Бюгюнлюкде 55 мингден аслам 
сабий болушлукъ алгъанды. Битеу 
да школ керекле бла 200 минг 
чакълы окъуучуну жалчытыргъа 
белгиленеди. Айхай да, аскерчи-
лерибизни сабийлерине энчи эс 
бурулады, алагъа бюгюнлюкде 
болушлукъ кимден да бек керекди. 
Жамауат себепликни штабларында 
сабийлеге байрамла къурап, жангы 
окъуу жылгъа саугъала беребиз. 
Мында болушлукъ кимден да бек 
керек болгъанла аны юсюнден 
жазып билдирирге боллукъдула»,- 
дегенди партияны Ара толтуруучу 
комитетини башчысы Александр 
Сидякин.

Алгъаракълада уа  аллай жан-
дауурлукъ ишле Владимир, Ни-
жегород, Свердлов областьлада, 
башха регионлада да ётгендиле. 
Алагъа кёп сабийли эмда къолай-
сыз юйюрледен балачыкъла къа-
тышхандыла.

Жангы регионлада уа Сабийлени 
къоруулауну кюнюне 14 минг окъуу-
чугъа  школ хуржунла юлешиннген-
диле. Партия дагъыда школлагъа 
бла библиотекалагъа да китапла 
саугъалайды.

 «Хар шахарны бла элни керекле-
рине энчи къаралады. Къаллай бир 

сабийге болушлукъ керек болгъа-
нын, школлагъа не затла жетишме-
генлерин билирге кюрешебиз. Бир-
леге оргтехника бла спорт керекле, 
башхалагъа чыгъармачылыкъ иш 
бла кюреширча затла керекдиле. 
Окъуу китапла уа жаланда баш-
ланнган школгъа угъай, орта эмда 
тамата класслада окъугъанлагъа 
да жетишмейдиле»,- дегенди Алек-
сандр Сидякин.

Ол дагъыда партия жангы реги-
онлада халкъ программагъа кёре 
школланы аягъы юслерине салыр-
гъа болушханын да белгилегенди. 

«Кёп жерледе мектепле осал 
халдадыла. Аланы 1 сентябрьге 
хазырларгъа бизни волонтёрлары-
быз болушадыла. Жер-жерледе 
жашагъанла «Единая Россия» пар-
тиядан кандидатла бла тюбешген 
заманларында, тынгылы ремонт 
керек болгъан мекямланы «Единая 
Россияны» халкъ программасыны 
регион кесегине къошууну излерге 
боллукъдула.  Аллай башламчы-
лыкъланы жыйыу битеу шахарлада 
бла элледе бардырылады. Бир-бир 
жерледе аллай ишле  башланнган-
дыла. Сёз ючюн, Херсон область-
да, Донецк эмда Луганск халкъ 
республикалада шефлик этген 

регионланы болушлукълары бла 
бир-бир школлагъа ремонт этиле 
турады.

ВСУ чачдыргъан мекямланы, 
эрттеден бери да ремонт этилмеген 
юйлени да жангырта барабыз», - 
дегенди Ара исполкомну таматасы. 

 Эсигизге салайыкъ: «Единая 
Россия» «Сабийни школгъа хазыр-
ла» деген акцияны къолайсыз эмда 
уллу юйюрлени сабийлерине деп 
жыл сайын бардырады. Былтырдан 
бери анга энчи аскер операциягъа 
къатышханланы сабийлерин да 
къошханды. Партияны келечилери 
ата-анала бла бирге окъуу юйле 1 
сентябрьге къалай хазырланнган-
ларына да къарайды.

«Единая Россия» партияны реги-
онда жамауат приёмныйини баш-
чысы Хасанби Абазов белгилегени-
ча, жангы окъуу жыл башланырны 
аллында партияны 13 жер-жерли 
бёлюмлеринде «Сабийни школгъа 
хазырла» деген жандауурлукъ 
акцияла ётедиле, деп билдиреди 
KABARDIN-BALKAR.ER.RU.

«Нальчикде школ кереклени 

жыйышдырыу партияны жамауат 
приёмныйинде къуралгъанды. 
Партияны келечилери кёп сабийли, 
къолайсыз эмда къыйын болумгъа 
тюшген юйрледен балачыкълагъа 
жангы окъуу жылгъа хазырланыр-
гъа болушадыла. Быйыл СВО-гъа 
къатышханланы сабийлерине энчи 
эс бурулгъанын айырып айтыргъа 
сюеме. Бу ишге Къырал Думаны 
Къабарты-Малкъардан депутатла-
ры, Федерация Советде сенатор-
ла да тири къатышадыла. Жангы 
регионлагъа да школ керекледен 
200 къаууму жыйышдырылгъан-
ды. Аллай 21 къауум а КъМР-ден 
сабийлеге юлешиннгенди.

Жандауурлукъ иш андан ары 
бардырылады. Анга къатышыргъа 
сюйгенле школ кереклени партия-
ны жер-жерли толтуруучу комитет-
леринде къуралгъан пунктлагъа 
келтирирге боллукъдула»,- дегенди 
Хасанби Абазов.

ЮСЮПЛАНЫ Галина 
хазырлагъанды.   

Къолайсыз эмда уллу 
юйюрлени къайгъысын кёрюп

«Сабийни школгъа хазырла» деген акциягъа ким сюйсе да къаты-
шыр онг табар ючюн, «Единая Россия» политика партия битеу къы-
ралда да  школ керекле эмда  спорт кийимле жыйышдырылгъан 4 
мингден аслам  жер къурагъанды. Школ кереклени юлешиу парти-
яны регион бёлюмлеринде, жамауат себепликни штабларында бла 
жамауат приёмныйледе бардырылады. Жангы регионлада ол иш  
гуманитар болушлукъ юлешиннген пунктлада, партияны бёлюмле-
ринде тамамланылады. Андан сора да, алада школ керекле «Еди-
ная Россия» «Ридовка Помогает!» фонд бла бирге ачхан пунктлада 
юлешинедиле.

Законда тохташдырылгъаныча, кёп са-
бийли анала пенсиягъа болжалдан алгъа 
чыгъаргъа эркиндиле. Быйыл Къабар-
ты-Малкъарда ол амалны 480 тиширыу 
хайырланнганды, аладан 29-су беш эм 
андан да кёп сабийлери болгъанладыла, 
86-сы - тёрт, 366-сы да юч бала тапхан-
ладыла, деп билдиредиле РФ-ни Социал 
фондуну КъМР-де бёлюмюню пресс-
службасындан.

«Эсигизге салайыкъ, юч сабийли тиши-
рыула пенсиягъа 57 жылларында чыгъ-
аргъа эркиндиле, тёрт сабийлиле уа 56 
жылда, беш эм андан да кёп сабийлери 
болгъан анала уа 50 жылда окъуна»,- деп 
айтылады пресс-службаны билдириуюн-
де.

Россейни Социал фондуну КъМР-де 
бёлюмю пенсиягъа чыгъарыкъланы ма-

кетлерин алгъадан окъуна хазырлайды.
«Пенсиягъа чыгъыу жаны бла не эр-

кинликлери болгъанларын билир ючюн, 
тиширыула  Россейни социал фондуну 
регион бёлюмюню клиент службасына 
кирип къалсала да тамамды. Бир-бирледе 
энчи шартла бла документле да изленирге 
боллукъдула. Дагъыда кёп сабийли ана-
лагъа пенсиягъа болжалдан алгъа чыгъ-
аргъа жаланда бир зат чырмау этерге 
боллукъду – ата-ана эркинликлери сыйы-
рылгъан эселе эмда сабийни ёсдюрюрге 
алып, аны къайтаргъан эселе.

Андан сора да, тиширыу пенсиягъа 2023 
жылда чыгъаргъа эркин эсе, ол заманда 
андан бек аздан 15 жыл ишчи стаж из-
ленирикди, дагъыда пенсия коэффици-
ентини ёлчеми 25,8-ден аз болмазгъа 
керекди»,- деп айтылады билдириуде.

Пенсиягъа болжалдан алгъа 
чыгъаргъа кимле эркиндиле

Байламлыкъла

Ол  бир заманда ауазын кётюрюп сёлешмеген, 
бир кишиге кёзюнг къара болсун демеген аллай 

огъурлу инсан болгъанды. Битеу жашауун сабийлени 
юйретиуге жоралагъанды, аланы туугъан жерибизни 
тамашалыгъына тюшюндюрюр,  аны сюер, анга 
кертичи болуп ёсер ючюн къолундан келгенни ая-
магъанды. Ахыр кюнлерине дери устазлыкъ ишине 
кертичилей къалгъанды. 

Хажи-Мурат туризм жаны бла «Азимут» клубну 
къурап, кёп жылланы анга башчылыкъ этгенди. 
Аны жапханларындан сора уа, «Къоркъуусузлукъну 
школу» деген битеуроссей сабий-жаш тёлю жамауат 
къымылдауну Къабарты-Малкъар регион бёлюмюн, 
«Сабий-жаш тёлю туризмни Къабарты-Малкъарда 
федерациясы» регион жамауат организацияны 
къурагъанладан бири болгъанды эмда кёп жылланы 
алагъа оноу этгенди. 

КъМР-ни Парламентини Жамауат советине да 
киргенди. «РФ-ни битеулю билим бери-

уюню сыйлы ишчиси», «РФ-ни физкультурасыны 
бла спортуну отличниги» деген махтаулу атланы бет 
жарыкълы жюрютгенди. 

-Ёлюрден бир ай алгъа Хажи-Мурат, Москвагъа 
барып, кезиулю проектин кёргюзтген эди. Аны 
анда дурус кёргендиле. Сора анга тюбер ючюн 
бери келгендиле. Аны ауушханын айтханымда, бек 
жарсыгъандыла. «Ол башлагъан ишни андан ары 
бардырыргъа керекди, биз болушурукъбуз»,- деген-
диле. Хар кимге да кесин сюйдюрген, огъурлу адам 
киши къолгъа алыргъа базынмагъан ишлени тамам-
лаялгъанды. «Адам этмезлик зат жокъду, жаланда 
эринмезге керекди»,- деп, аны жашау жоругъуна 
тутханды»,- дейди аны биргесине кёп жылланы иш-
леген Сергей Харенко. 

Хасанияда туууп ёсген жаш мектепде  окъугъан 
жылларында окъуна тенглери бла Сарай-Гарагъа, 
Нарт- Уягъа жолоучулукълагъа барыргъа бек сюйген-
ди. Школну бошагъандан сора уа, туризмге, таулагъа 
ёрлеуге бютюн бек берилгенди. Бийик билим алып, 
Нальчикде республиканы сабий эм жаш тёлю чыгъар-
мачылыкъ къаласында физкультурадан бла спортдан 
тамата инструктор-методист болуп, жолоучулукъну 
жаратхан жашланы бла къызланы аны жашырын-
лыкъларына юйретгенди. «Долинск», «Кизиловка» 
турист базалада жаш туристлени сейирлик слётларын 
бардыргъанды. Аны къураучу хунери уллу болгъанды. 

–Биз жылла бла айланып тамамлаялмагъан жу-
мушну ол къолгъа алгъанлай мажаралгъанды. 

Хар башламчылыгъы уа республикада туризмни, 
артыкъда аны къоркъуусуз тюрлюсюн, айнытыу бла 
байламлы эди. Аны тилегине, айтханына киши угъай 
деялмагъанды. Билемисе нек? Ол ачыкъ жюрекли 
болгъанды, кеси ючюн кишиден ийне окъуна тиле-
мегенди,- деп эсгереди дагъыда Сергей Харенко. 

Чынтты таулуча, Хажи-Мурат къаллай ишден да 
артха турмагъанды. Керек болса,чалгъы чалгъанды, 
тиш да къалагъанды. Алай жюреги барысындан бек 
табийгъатха, артыкъда таулагъа, тартханды. Ол Эл-
брусха бир ненча кере ёрлегенди.

Республикабызны табийгъаты керти да тамашады. 
Ол кёплени кесине тартады. Алай туристлени къор-
къуусузлукълары жаны бла тийишли мадарла этил-

мегенлери Хажи-Муратны жарсытханлай тургъанды. 
«Жерибизни - хауасы таза, суулары – дарман. Бурун 
заманладан къалгъан эсгертмелерибиз да бар. Биз 
ол байлыгъыбызны толусунлай хайырланалмайбыз.  
Республикабызны атын айтдырлыкъ, экономикасын 
кётюрлюк да туризмди. Алай эсе уа, ол къоркъуусуз 
болуруна къайгъырыргъа керекди»,- дегенди Этче 
улу.

Бир эллими юсюнден ушакъ эте келгенибизде, 
Сергей Харенко дагъыда былай дейди: «Къаллай 

ишде да алышынмазлыкъ адам жокъду дейдиле 
да, бу таулу жашны юсюнде мен аны кертилигине 
ишекли болама. Ол ауушханлы алай кёп болмайды, 
биз а аны орунуна, ол жумушну аныча тамамларыкъ 
адамны ма бюгюн да, тёрт жыл озгъандан сора да  
табалмайбыз». 

Хажи-Муратны адамлыгъыны, иш кёллюлюгюню, 
эслилигини, тынгылылыгъыны юсюнден дагъыда 
кёпле айтадыла. МЧС-ни КъМР-де Баш управлени-
ясыны бёлюмюню башчысы Беслан Хатухов былай 
эсгереди: «Мен аны бла беш жыл таныш эдим. Ол 
кёп тюйюлдю, алай Хажи-Муратча адамны билирге 
уа бир кюн да тамамлыкъ этерикди. Ол, бизни ведом-
ствобузгъа келип, жаш адамланы къыйын болумла-
дан къутулууну амалларына юйретирге сюеме, аллай 
проект да жарашдыргъанма дегенинде, тамата аны 
манга жибереди. Биз анга кабинет, керекли обору-
дование да бергенбиз. «Къоркъуусузлукъну школу» 
деген регион биригиу ма алай бла къуралгъанды. 

Анга юйренирге бек кёп жаш бла къыз келгендиле. 
Алай бла экибиз да сабийлени республикалы, 

битеуроссей эришиулеге да хазырлагъанбыз. Ала 
да баргъан жерлеринден махтау бла къайтып тур-
гъандыла. Этче улу аланы жетишимлерине сабийча 
къууаннганды. Жанында ахчасы болса уа, аны ахыр 
капегине дери алагъа жойгъанды. Ол жангы турист 
маршрутла да къурагъанды. Грамоталары асыры 
кёпден, бир ненча том жыйышдырыргъа боллукъду. 
Ол ала бла бир заманда да махтанмагъанды. Миллет 
айырмагъанды, дауур, сёз къозгъалса, чам эмда 
лакъырда бла тохтатып къойгъанды». 

СССР-ни кезиуюнде республикада жангыз жаш 
тёлю турист клуб, биринчи жаш тёлю турист станция 
да болгъандыла. Бюгюнлюкде ала къоншуларыбызда 
сакъланнгандыла, бизде уа жокъдула. Хажи-Мурат 
аланы жангыдан къураргъа умут этгенди. Не медет, 
жеталмады ол муратына. Аны замансыз дуния-
дан кетгенине жууукъ-ахлуларындан сора да, аны 
таныгъанла, биргесине ишлегенле, бир жумушну 
бардыргъанла уллу бушуу этгендиле. 

Аны ахыр жолгъа ашырыргъа бир да болмагъанча 
кёп адам келгенине кесим да шагъатма. Жауун 

жаугъанына, сууукъ болгъанына да къарамай, киши 
кетерге ашыкъмай, иги кесекге дери ызындан къа-
рап тургъандыла. Эр кишиле окъуна кёз жашларын 
тыялмагъандыла. 

Максим Горький: «Жашауда бек уллу къууанч 
– башхалагъа керекли эм хайырлы болгъанынгы 
сезиудю»,-дегенди. Ол сёзле Хажи-Муратха бек 
келишедиле. 

ХОЛАЛАНЫ Марзият.

КъМКъУ-ну проректоруну 
къуллугъун толтургъан Геккила-
ны Солтан билдиргеннге кёре, 
ала школчулагъа сейир болурча 
программа хазырлагъан эдиле. 
Анда билим бериуден тышын-
да, республикада жюрюген 
адет-тёрелени ангылатыугъа, 
аланы ачыкълаугъа аслам эс 
бёлюннгенди. «Республикабыз-
ны саулукъландырыу онглары-
ны юслеринден билдириуню да 
унутмагъанбыз», - дегенди ол. 

КъМКъУ былтыр РФ-ни Илму 
эм бийик билим бериу жаны 
бла эмда  Жарыкъландырыу 
министерстволарыны, дагъыда 
Сабийлени бла жаш тёлюню  
битеуроссей биригиую бардыр-
гъан «Университет сменала» 
деген проектине къатышхан 
эди. Ол Россейни жангы ре-
гионларыны окъуучуларын не 
жаны бла да айнытыугъа жора-
ланнганды. Алай бла  юсюбюз-
деги жылда университет кесини 
базасында Донецк эм Луганск 
халкъ республикаладан, Хер-
сон эм Запорожье областьла-
дан 600 школчугъа къонакъбай-
лыкъ этерикди. Ала барысы да 
14-17-жыллыкъладыла.  

Алай бла «Университет сме-
наны» чеклеринде 4 къауум 
боллукъду. Бюгюнлюкде аланы 
экинчиси башланнганды. Ахыр 
келликле мында 3-12 сентябрь-
де солурукъдула. 

КъМР-ни Жаш тёлюню ишле-
ри жаны бла министри Азамат 
Люев айтханнга кёре, быйыл 
программа тири ишлейди. Сёз 
ючюн, былтыр бирге солугъан 
сабийле  бюгюн да шуёхлукъ 
жюрютедиле. Программа уа 10 
кесекден къуралыпды. Алада 
патриот юйретиуге, маданият-
ха, спортха энчи эс бёлюнеди. 

Сменаны биринчи кезиую-
не къатышхан запорожьечи 
окъуучула ол къалай ётгенини 
юсюнден кеслерини оюмларын 
айтхандыла. 

Дмитрий Вакуленко: «Про-

грамманы жаратханма, ол бек 
байды. Энчи уа эсимде Минги 
таугъа жаяу баргъаныбыз къал-
гъанды. Мен кесим Кириллов-
каданма. Анда жаланда тюзле 
бла ёзенледиле. Тауланы уа 
былай къаршы  биринчи кере 
кёргенме. Кёпле бла да таны-
шып, байламлыкъла тохташ-
дыргъанма. Кавказ миллетлени  
адет-тёрелери бла бир кесек 
шагъырей болгъанма. Сора 
дагъыда малкъарлыла бла 
къабартылыла башха миллетле 
болгъанларын билгенме».

Тимур Месиченко: «Мен бери 
Мелитопольдан келгенме.  Мын-
да жашагъан адамла бек огъ-
урлу болгъанларын сезгенме. 
Семинарны юсюнден айтханда 

уа, программированиядан дерс-
лени бек жаратханма. Алада 
адамланы социал сетьледе энчи 
аккаунтларын бузуп киргенледен 
къорууланыр ючюн не этерге ке-
рек болгъанына юйретгендиле». 

Мадина Маллараджабова: 
«Бизге мында болмагъанча 
жарыкъ тюбегендиле. Энчи уа 
эсимде татыулу хычинле бла 
Семерка ыран бузгъа баргъаны-
быз къалгъандыла. Бийиклеге 
артыкъ ёрлеялмагъанма, нек 
дегенде быллай тау жерледе би-
ринчи кере болгъанма. Сменаны 
бошалгъаны жюрекде мудах-
лыкъ туудурады. Алай юйдеги-
лериме да тансыкъ болгъанма». 

Виталина Горбунцова: «Бери 
келирден алгъа интернетде 

Къабарты-Малкъарны юсюн-
ден бир кесек окъугъан эдим. 
Алай аны бла кеси кёзюм бла 
кёргенни арасы болмагъанча 
башхады. Таула, Бахсан черек 
– бу ариулукъну ичинге сый-
ындыргъан окъуна къыйынды. 
Малкъарлыла бла къабартылы-
ла сейир тарыхлы, адет-тёре-
лерине сакъ болгъан миллетле 
болгъанларына тюшюндюм. 
Тауча талай  сёзге юйренирге 
да кюрешгенме, алай «къалай-
са» дегенден сора эсимде зат 
къалмагъанды. Энди келсем, 
ол кемчиликни сёзлюкню хай-
ыры бла тюзетир муратлыма». 

Басмагъа ТАППАСХАНЛАНЫ 
Аминат хазырлагъанды.  

Гулийланы  Аминатны  жашы 1-чи, бир 
къызы да 9-чу  класслагъа, башхасы 
уа медицина колледжге барлыкъдыла. 
«Нальчикде кёп тюкенде багъаланы кёр-
генимден сора, Горячеводскде базаргъа 
баргъанма. Анда эки къызгъа да жыйырма 
жети  минг сом чакълы бирни жойгъанма. 
Алыкъа аллыкъ затларыбыз а бардыла, 
ол санда спорт кийимле, бир-бир окъуу 
керекле  да. Насыпха, китапланы мектепде 
кеслери берликлерин айтхандыла да, бек 
уллу ышаныулукъдама. Жашха да 15 минг 
сом багъасы кийимле алгъанма. Анга да 
алыкъа бир затла керек боллукъдула»,- 
дегенди ол. 

Деуаланы Мариямны уа быйыл школгъа 
эки  къызы, сабий садха да  жашы бара-
дыла. «Базарлагъа  айлана турмагъанма, 
бюгюн а бери, «Детский мир» тюкеннге 
келгенбиз. Мында кийимлени учузуракъ та-
бар умутум бар эди да, алай болмагъанын 
кёрдюм. Болсада акъ кёлекле, тёбен жан, 
кёнчек да алгъанма, энтта да аллыкъла-
рым  кёпдюле», - дегенди ол.

Хочуланы Лейля уа жетинчи  классха 
барлыкъ сабийге жаланда ингилиз тилден 
китапха бла дефтерге 1800 сом къоратыр-
гъа керек болгъанын айтханды. «Тынгылы 
портфель алама десенг  да, бек аздан, 4-6 
минг тёлерге тюшерикди.  Сабийлеге чу-
рукъла да, бирде абаданланыкъындан эсе 
багъадыла, биринчи классха барлыкъгъа  

эки минг  сом чакълы турадыла. Бизни уа 
мектепге  эки жашыбыз барады. Таматаны 
кийимлерин аны гитчесине кийдирирме 
деп тура эдим да, ол а андан да  узун болуп 
къалгъанды. Энди экисине да жангы кий-
имле алмасам боллукъ тюйюлдю»,-дейди 
таулу тиширыу.

Базарда багъаланы да соргъанма. Су-
ратсыз дневникни бек учузу жюз бла жа-
рым сом турады. Жасалгъанны багъасы 
уа 500 сомгъа окъуна жетеди. Ранецлени 
багъалары уа бирча тюйюлдюле – тёрт 
жюз сомдан башланадыла, жети  минг 
сом тургъанла да бардыла. Учузун алсанг 
а, окъуу жылны ахырына жетмез деп къор-
къадыла ата-анала. Башланнган классха 
жюрюрюк къызчыкъгъа акъ ёрге жан бир 
жерде токъсан сом, башхасында минг бла 
жарым турады. Ол да къумачына, тигил-
генине кёре. Жашха акъ кёлекни багъасы 
да аллай бирге жете келеди. Жылы ёрге 
жан а 1899  сом, кёнчек – 1,5, тёбен жан 
да - минг сом, костюмну алама десенг а, 
тёрт минг сомну чыгъар да сал.

Сабий садха барлыкъгъа окъуна да  
аякъ, юс кийимле да къан багъадыла.  
Колледжледе, бийик окъуу юйледе би-
лим алгъан къызлагъа бла жашлагъа уа 
юс эмда аякъ кийимлени багъалары да 
«бек къабадыла». Кичилеге аналары къо-
лайларына кёре сайлай эселе, абаданла 
уа ариуларын ала эселе уа, багъаларын 
кюсейдиле.  

 
Люба АДИЛОВА. 

Таула бла хычинле жюреклеринде 
энчи ыз къойгъандыла

Запорожьеден келген 118 школчугъа  КъМКъУ-ну Минги тауну этегинде окъуу-илму базасында 
къонакъбайлыкъ этилгенди. Къонакъла 10 кюнню ичинде маданият, спорт, илму ишледен 

бай болгъан семинаргъа къатышхандыла. 

Сабийни школгъа 
къураргъа къаллай 
бир ахча керекди? 

Бу кюнледе  жангы окъуу жыл-
гъа хазырланыу къыстау барады. 
Ата-анала  базарланы, тюкенлени 
да къыдырып айланадыла. Сабий-
ни жангы окъуу жылгъа хазырлар 
ючюн къаллай бир ахча керекди, 
деген соруу келеди акъылынга. 
Анга жууап табар ючюн, Нальчик-
де бир ненча тюкенде болгъанма, 
базаргъа да баргъанма, алыучула, 
сатыучула бла да ушакъ этгенме. 

Быйыл Альпинизмни халкъла аралы кюню 
сегизинчи августха тюшгенди. Аны бла бай-
ламлы таулагъа, къаялагъа ёрлеуню кесини 
жашаууну бир кесегине санагъан  Этчеланы 
Мухадинни жашы Хажи -Муратны эсгериу-
ню тюзге санагъанма.

Башхалагъа 
хайырын тийдиргени
анга уллу къууанч эди

Ариулукъну бла фахмуну «Краса 
Кавказа» атлы регионла аралы 
эришиуню чеклеринден «тёгерек 
стол» озгъанды. Ол кеси да Ши-
мал Кавказда саулукълары бла 
байламлы энчиликлери болгъан 
адамланы жолоучулукъ эмда 
солуу жаны бла онгларына атал-
гъанды.

«Тёгерек столгъа» Россейни 
он регионуну келечилери, турист 
фирмаланы башчылары да къа-
тышхандыла. КъМР-ни Курортла 
эмда туризм министерствосундан 
а ведомствону башчысыны орун-
басары Асланби Сафарбиевич 
Шхагапсоев келгенди. 

Эришиуге къатышхан къызла 
кеслери жашагъан жерлени, ариу, 
ала сюйген табийгъатны эмда 
тамаша, айбат жерлеге къалай 
барыргъа боллугъуну онгларыны 
юслеринден видеороликлени 
кёргюзтгендиле. Тюбешиуню ке-
зиуюнде шахарны бла турист 

магъаналы объектлени таплан-
дырыуну юсюнден сейир оюмла 
айтылгъандыла, кёз къарамла 
билдирилгендиле.

- Мен шахарда он жылны ичинде 
жашайма эмда ол иги жанына 
тюрлене баргъанын да кёреме. 
Алай эсе да, алыкъа тамамланыр-
гъа тийишли жумушла кёпдюле. 
Аладан бири уа санаторийледе 
солууду. Тургъан жеримде про-
цедуралагъа барыргъа уа бек 
сюерик эдим, нек дегенде мында 
багъыу амалла бийик даража-
дадыла. Болсада арбачыкълада 
жюрюген адамлагъа деп хар нени 
да тапландырылгъан санаторийле 
бизде алыкъа жокъдула, - дейди 
эришиуню къурагъанладан бири 
Ася Ахриева.

Тюбешиуге къатышхан Ирина 
Шалагинова Киров шахардан 
келгенди бери. Ол Нальчикни ар-
бачыкълада жюрюген адамлагъа 
таплыгъыны юсюнден кесини 

оюмун да айтханды. «Сегиз кило-
метр чакълы бирни жюрюгенме да 
шахарыгъызда, аны бизничалагъа 
къыйын болмагъанын айталлыкъ-
ма», - дегенди.

«Тёгерек столну» ахырында 
проектни къурагъанла ары кел-
генлени барысына да Къабарты-
Малкъарны саулукъландыргъан, 
айбат жерлерини эмда Шимал 
Кавказда къайры барып солургъа 
боллугъуну юсюнден хапарлагъан 
китапланы жыйымдыкълары бла 
къууандыргъандыла.

Эсигизге салайыкъ, бу жол 
сагъынылгъан конкурсха алты 
къыз къатышады. Бу кюнледе 
ала Минги тауну кёрлюкдюле 
эмда аны тийресинде саулукъну 
игилендирирге боллукъ амалланы 
да билирге онг табарыкъдыла. 
Эришиуню ахыр уруму уа Нальчик-
де Маданият айныуну арасында 
озарыкъды.

ТРАМЛАНЫ Зухура. 

Сёлешиуню ёзеги – 
саулукъландырыу эмда солууну къурау



Интернет-версия: gazeta.zamankbr.ru З А М А Н
Бу сейир материал а аны атасыны 

юсюнден эсгериулери бла бай-
ламлыды. Битеу фронтчуларыбызгъа, 
урушда болгъан, андан къайталмагъан 
жигитлерибизге, хурмет бла батыр 
аскерчи Чёфелеуню къызы Марияны 
жазгъанын бюгюннгю номерибизде 
басмалайбыз.  

– Кесини тукъумун, тамырын, къай-
дан чыкъгъанын билмеген, ол жерин 
тас этгенча болады. Хар инсан да 
аланы билирге итинирге керекди. Кюч-
мезланы тукъуму ёзден тукъумду.  Бу 
эрттегили тукъумну адамы болгъаным 
себепли, аны тарыхына сейирим  уллу-
ду. Кючмезланы тамырлары теренди-
ле. Биз беш атауулгъа жайылгъанбыз. 
Бизни атауул Алийниди. Мен билип, 
бир тогъузгъа, онгнга келеди. Сана-
санг – Къарабугъа, Кючмез, Алий, 
Гинау, Гуё, Чёфелеу, Ажок, Сергей… 
Арабыздан атлары айтылгъан кёп 
адамла чыкъгъандыла. 

Энчи кесими юйюрюмю юсюнден 
айтайым. Гуё ёз аппамды. Аны 

жашлары Чёфелеу – атам, сора Юсюп, 
Мутай, къызлары Налжан, Маруша, 
Баллай, Кесарыу. Налжан Чабдарла-
да, Маруша Бачилада, Баллай а Мал-
къарлагъа Гирхожаннга эрге чыкъгъан 
эди. Ала толу юйюрле болуп насыплы 
жашагъандыла. Бу юйюрден юч 
къарындаш бла гитче эгечлери жама-
уат ишге тири къатышхандыла.  Атам 
Чёфелеу ветфельдшер болгъанды. 
Юсюп сатыу-алыу бла кюрешгенди. 
Эгечлери Кесарыу ол заманда телефо-
нистка болгъанды, эрге аты айтылгъан 
Маммеланы Дадашха баргъан эди. 
Гитче къарындашлары Мутай Кёнде-
ленде маслопромну таматасы болуп 
ишлегенди. Ма бу уллу юйюрню аллай 
мамыр жашауун уруш бузду, чачды. 

Бек алгъа атамы къарындашы 
Юсюпден башларгъа сюеме. Ол 
атамдан алгъаракъ кетгенди аскерге. 
Аны эки сабийи болгъанды – къыз-
чыкъ бла жашчыкъ. Ала эртте окъуна 
ёлюп къалгъан эдиле. Ызы бла юй 
бийчеси да ауруйду, баям, сабийлерин 
ашыргъанны кётюралмагъанды. Ол 
кезиуде жумуш этерге, саусуз юй бий-
чеге да къараргъа бир таныш оруслу 
тиширыу Клаваны юйге алгъандыла. 
Жарсыугъа, Юсюпню юй бийчеси, 
ауруудан тюзелалмай, ёлюп кетеди, 
Юсюп а урушха кетеди, Клава жангыз 
кеси къалады. 

Энди атамы юсюнден айтайым. 
Юйюрюм бла байламлы битеу 

документлени жыйгъанма, тинтгенме. 
Атам урушну аллында сельхозтехни-
кумну бошап, ызы бла  жыл бла жарым 
Ростовда усталыкъ ёсдюрген курслада 
окъугъан эди. Андан къайтхандан сора, 
Акъ-Суу элде «Коммунар» колхозда 
ветфельдшер болуп тургъанды, анга 
шагъатлыкъ этген документле бар-
дыла. Сёз ючюн, ол документледен 
бири атланы саулукъларын тинтилге-
нини юсюнден актды, анга атам къол 
салгъанды. Кавдивизиягъа жиберген 
атлагъа алгъа мында специалистле 
къарай эдиле. Документ 1941 жылда 15 
ноябрьде къуралгъанды. Ол кюнледе 

атам кеси ыразылыгъы бла урушха ке-
теди – 115-чи кавдивизиягъа. Аны жыл 
санына кёре аскерге бармазгъа онгу 
бар эди, алай къара кийген тиширы-
улагъа къараса, аны жюреги жарыла 
эди. Сора къарындашы Юсюп да уруш-
ну отунда… Атамы акъылына кёре, хар 
уруш эталлыкъ эр киши  Ата журтун 
къорууларгъа борчлуду. Анабыз беш 
сабий бла къалады. Ангылай эди атам  
анга къалай къыйын боллугъун, сора 
юй бийчесини къарындашы Биттирла-

ны Къараалийге барып, бизни аманат 
этген эди. Беш сабий…таматабыз Ажок 
– анга онюч жыл бола эди, гитчебиз а 
жылдан атлагъан къагъанакъ. 

…Ненча таулу жигитибиз урушха 
ашыкъгъан эдиле, жерибизни 

фашистлеге бермез ючюн! Къалай 
сермеше эдиле ала жауларыбыз бла! 
Алай аны ючюн  кёчгюнчюлюкню 
юсюнден законсуз оноу  фронтчуланы 
юйюрлерине да жайылды. Мен гитче 
болгъанлыкъгъа, хар зат бюгюнча 
эсимдеди. Анамы къарындашлары 
уллайгъан адамла эдиле, сора ала бла 
бирге къошда тамата къарындашым 
Ажок тура эди. Ол кезиуде колхоз-
ланы аягъы юслерине салабыз деп, 
уллуланы-гитчелени да къошлагъа 
жиберген эдиле. Ол бизни кёчюрген 
кюн а малланы къоюп кетерге болмай, 
бизникиле кеч боладыла. Акъ суучула-
ны машиналагъа жыйып башлайдыла, 
анам а адыргы, Ажок къалып къалады  
деп, къайгъыдады… Ол а жеркле бла 
чабып, къычырыкъ этеди: «Келин! 
Келин!» – деп. Къайынланы ичинде 
ёсгенди да, анабызгъа эки тамата 
къарындашым «келин» деучю эдиле. 
Анам а: «Аурууунгу алайым, биз бу 
мешинадабыз!» – деп къычырады. 
Ажок чабып улоугъа минеди да, анам 
аны къоюнуна къысады. Бюгюн окъуна 
ол такъыйкъаланы сагъыннган къый-
ынды манга. 

Анам артда айтыучу эди: «Ол кюн ант 
этгенме: сабийим ажашмай къолума 
жыйышсын ансы, артда не къыйнал-
сам да, таш-кёмюр ашасам да бир 
заманда да не Аллахха, не адамгъа 

чамланмам, деп. Шукур Аллахха, ол 
кюн Ажоксуз тебиремеген эди биз-
ни мешинабыз». Бизни юйюрюбюз 
Алматинский областьха тюшеди, 
анамы къарындашлары уа Джамбул 
областьха. Орталарында узакъ жол. 
Эгечлерине болушургъа онг жокъ. 
Къаллай къыйынлыкъла кёрдюк биз 
ол жыллада! 

Алма-Атада уа къыйын жерге тюш-
ген эдик. Таулуланы кёбюсю ГЭС-

леде ишлей эдиле. Урлукъ салып абери 

ёсдюрюрча тюйюл эди. Алай анабыз 
ишлеген да этип, юйге да къарап, беш 
сабийни ёсдюргенди. Кюнлени бир 
кюнюнде уа кёмеден ауруйбуз. Тама-
таракъла къутулабыз, гитче Дусячыкъ 
а ёлюп къалады. Ма алай эгешчигими 
къабыры андады…

Биринчи заманда таулула бек къый-
налгъандыла, алай артда ол ишлеучю 
халкъ кесине мадар этип, кереклерин 
табып, иги жашап башлайды. Биз да 
ёсдюк, эсли болгъаныбызлай, ана-
быз: «Атагъызны юсюнден толу хапар 
билирге керекбиз. Къайдады къабы-
ры, къайсы сермешде жоюлгъанды, 
къалай ёлгенди… Жазыгъыз къагъыт, 
излеп башлайыкъ», – дейди. Анабыз 
атаны къайсы полкга тюшгенин биле 
эди, кавдивизия Докшукинде, Кахунда 
болгъанда, ары барып тургъанды. 

Жазады тамата къарындашым 
къагъыт, орус тил бла хайыр-

лансакъ, запрос этебиз. Ол 1954 жыл 
эди. Мычымай жууап келип къалды! 
«Сизни баш иегиз Кючмезланы Чёфе-
леу 1942 жылда 30 июньда сермешде, 
жигитча, борчун толтура ёлгенди. 
Ростов областьда Мартыновский 
районда басдырылгъанды. Бу жууап 
сизге пенсия алыргъа документди». 
Сора къарындашым Нальчикге да 
жазады, мындан да атабыз партияда 
болгъанына шагъатлыкъ къагъыт эм 
иш хакъыны юсюнден справка да 
келедиле. «Чёфелеу Гуёевич алгъын 
Къабарты-Малкъар Республикада – 
бусагъатда уа Къабарты Республикада 
Акъ-Суу элде 1936 жылдан башлап 
1941 жылгъа дери ветфельдшер болуп 

ишлегенди, иш хакъы 400 сом бол-
гъанды». Ол къагъытланы  эл мюлк 
министрни орунбасары Фокичев къол 
салгъан эди. 

Бу документлени алып кёп заман 
да озмай, бизге Ата журтубузгъа 

къайтыргъа эркинлик бередиле. Бери 
келгенде, прописка да болмай, иш та-
баргъа къыйын эди. Къалай болса да, 
кеси жерибиз кюч-къарыу да береди. 
Мен да институтну, ызы бла аспиран-
тураны бошап, Илму-излем институтха 
ишлерге келеме. Ол заманда биз, 
эллеге барып, фронтчуланы эсгериу-
лерин жаза эдик. Институтну ишчиси 
Хакуашев Евгений Тикович Бабугент 
элде школну директору Ксаналаны 
Ибрагимден мени атамы эм аны 
къарындашы Юсюпню юслеринден 
айтханын жазып алгъан эди.

Ибрагим 115-чи кавдивизияда бол-
гъанды, сау къалгъанды, урушда 
кёргюзтген жигитлиги ючюн кёп кере 
саугъаланнганды. Ибрагимни ха-
парындан: «Кючмезланы Чёфелеу 
115-чи кавдивизияны 316-чы полкунда 
ветфельдшер эди. Новониколаевка эл 
ючюн къазауатда мен Чёфелеу бла пу-
лемётну расчётун къурутхан эдик. Ызы 
бла Уллу Мартыновка ючюн башланады 
уруш. Ол 1942 жылда 29  июльда эди. 
Адамларыбызны фашистле къырып 
бара эдиле. Аланы танкларына къа-
жау сюелген техникабыз жокъ эди. 
Кёбюбюз къырылгъандан сора, кырдык 
ичинде артха кетерге тюшеди. Ол ке-
зиуде атларыбыз тургъан орун  кюйюп 
башлайды, Чёфелеу кесин ары атады, 
орунну  эшигин ачады. Фашист артил-
лерия уа Чёфелеуню марап атадыла, 
бир топ чачылгъанда, жигит Чёфелеу 
да замансыз жоюлады. Жигитлиги 
ёмюрледе да унутулмазгъа керекди». 

Мен Ибрагимни эсгериулерин 
окъугъанымда, жилягъан эдим. 

Атабыз атланы бек сюйюучю эди, ол 
ала отда кюйселе унарыкъ  тюйюл 
эди. Жаннетли болсун халал да, жи-
гит да атам!  Ол ветфельдшер болуп, 
атла ючюн жууаплы болгъанлыкъгъа, 
башхала бла бирге къазауатха да кир-
генди, сермешледе фашистлени да 
къыргъанды. 

Кюнлени бир кюнюнде атамы къа-
рындашы Юсюпню юсюнден да 
келеди къагъыт. Ол а 1943 жылны 27 
августунда ёлгенди. «Ленинградны 
къоруулагъаны ючюн» майдалы да 
барды. Онбиринчи дивизияда Ленин-
градны тёгерегинде Мгинско-Синя-
винская операциягъа къатышханды, 
андан саулай чыгъалмагъанды, аллай 
солдатланы хайырларындан фашистле 
бу шахарны алалмагъандыла. 

…Халкъ унутмайды жигитлерин. 
Мартыновкада фронтчулагъа аталгъан 
комплекс ишленнгенди. Адамла  Ата 
журтубуз ючюн жанларын бергенле-
ге сый-хурмет этедиле. Жерибизни, 
халкъыбызны да эркинликлерин сакъ-
лагъанла ёмюрледе да унутуллукъ 
тюйюлдюле.

БАЙСЫЛАНЫ Марзият 
хазырлагъанды. 

Таулу къызгъа
Гелеу кёрсенг, жер сорма,
Ол битимни белгисид, 
Келбет кёрсенг, эл сорма,
Ол миллетни игисид.

Адам келсе къатынга
Сен ышарып  къарайса,
Алай бла сен аны
Жюрегине жарайса.

Кюн тийгенча жылтырап,
Нюр чачады кёзлеринг.
Жюрекни къууандырад,
Сени ариу сёзлеринг.

Намыс-адеп  жашауда
Сени чыртда атмасын,
Сен жюрюген жоллада
Обур, шайтан жатмасын!

Хар бир ишге устаса
Намыс-адеп  юсюнгде,
Къууанч эте жашагъын,

Миллетинги ичинде.

Сени иги юйретген
Саулукъ бла жашасын,
Кеси къыйыны бла
Халал ашын ашасын.

Къуш уяда кёргенин
Учханында этеди.
Иги юйдеги этген
Муратына жетеди.

Сен жашагъан миллетде,
Игиледен юлгю ал,
Сабийлени юйретип,
Аланы тюз жолгъа сал.

Заманын 
оздургъаннга 

Заманын оздургъан булжуу 
                                     излеп,
Кёп затха кесин урады. 
Кеси излеген затны 
                            тапмайын,

Сагъышлы болуп турады.

Ала кими жолгъа, кими 
                               къолгъа,
Кими ишге кесин береди,
Барысындан да болушлукъ 
                                     тапмай,
Ажашханын тюз кёреди.

Орамгъа чыкъсанг,  сагъыш 
                                чачылады,
Кёп тюрлю затла кёрюнюп.
Таулагъа, ташлагъа, жерге, 
                                  суугъа,
Миллетге акъыл бёлюнюп.

Ол себепден ала айланалла,
Орамдан юйге жыйылмай.
Эсине тюшсе кетип 
                                 къалалла,
Киши айтханнга сыйынмай.

Заман деген а бир кючлю 
                                         затды,
Темирни, ташны да ашайды.
Жаш заманында баш 
                                   бегитмеген,
Хаман,  къыйналып  
                               жашайды.

Басмагъа ОСМАНЛАНЫ 
Хыйса хазырлагъанды.

Сегиз жыл мындан алгъа бизге 
окъуучуларыбыз сёлешип, тарыгъа 
эдиле: онкологияны ахыр кесегинде   
жууукълары бла къайда консультация 
алыргъа, къалай багъылыргъа бил-
мей эдиле. Аладан сора да, терапия, 
неврология ауруулары къыйын  халда 
болгъанла медицина болушлукъ 
табалмай эдиле. Кертиси бла да, 
арт заманлагъа дери аллай ауур 
саусузлагъа тюзюнлей участковый 
врач келгенден сора,  бир башха 
болушлукъ этилмегенди. 

Сабий хоспис да арт жыллагъа 
дери жокъ эди. Дубкиде бешжерли 
сабий хоспис ачылгъанда, кёп анала 
къууаннган эдиле, ала жылла бла 
саусуз сабийлерини къатларындан  
кетмей жашайдыла. Хосписде уа 
волонтёрла  сабийчикле бла тургъан 
кезиуде аналары чачларын къыр-
къыргъа, маникюр-педикюр этерге, 
паркда бир сагъат окъуна турургъа 
ашыгъадыла. Ол кюнле алагъа 
санаторийде солугъанча боладыла. 
Юйюрде къуру да къатында турургъа 
керекли саусуз болса, анга къарагъан 
да жунчуйду. Замандан- заманнга 
анга да бир-эки кюннге солуу керек 
болады. 

Жарсыугъа, сау болмазча къаты 
ауругъан уллайгъан адамлагъа да 
алыкъа кереклисича къарарча онгла 
жокъдула. Болсада, 2019 жылдан 
башлап, бизде  паллиатив бёлюмле 

ачылгъандыла. Алгъын онкология-
дан къыйналгъан тёртюнчю кезиуде  
адамла медицина болушлукъсуз 
къала эдиле. Ачыгъанларын селейт-
ген дарманла окъуна табылмай, 
кёпле жунчугъандыла.  Бусагъатда 
Къабарты-Малкъарда бек къыйын 
ауругъанлагъа деп 59 орундукъ, 
алагъа къошакъгъа уа дагъыда он 
сабий жер бардыла. Ала барысы да 
онкология тюйюлдюле, башха  къый-
ын ауруулары болгъанла да бардыла. 

КъМР-ни Саулукъ сакълау мини-
стерствосуну паллиатив жаны бла 
штатдан тышында баш специалисти 
эм Диагностика арада паллиатив 
болушлукъну бёлюмюню башчысы 
Мадина Кайцукова айтханнга кёре, 
паллиатив саусузлагъа дарманла 
хакъсыз бериледиле. 

Кайцукова бусагъатда сабийлери 
узакъда болуп, жангыз кеслери жа-
шагъанланы саны ёсгенин айтханды. 
Аллай адамлагъа ауруу  тийсе, бек 
къыйынды: саусузгъа да, медицина 
ишчилеге  да. Бёлюмде къыйналып 
тургъан адамны къатындан кетмей 
турургъа онг жокъду. Сёз ючюн, 
тёшекден турмагъанны къатында 
жууугъу болургъа керекди. Жуу-
угъу жокъ неда табылмай эсе уа? 
Къагъытларын къурап, Сакъатла эм 
абаданла тургъан юйге жибередиле. 

Саусуз къайда болса да, анга хакъ-
сыз  ачыгъанын селейтген дарманла 

берликдиле. Россейде паллиатив 
айныгъынчы генерал-лейтенат Анато-
лий Кудрявцев кеси кесин ёлтюрген 
эди: ол онкологиядан къыйналып 
болгъанды, алай анга дарман бер-
мегендиле. Бу жарсыулу ишден сора 
бир кюнню ичинде болмаса да, аз-аз 
хал тюрленип башлагъанды. Алгъын 
эшитилмеген сёз «паллиатив» кёп 
кере къайтарылады телевиденияда, 
газетледе да, къырал къуллукъчула 
да бу жарсыуну сюзедиле.  

Биз Диагностика арада паллиатив 
бёлюмге баргъаныбызда, анасына 
къарагъан бир тиширыуну кёребиз. 
Ол кесини хапарын айтханды. «Мени 
атым Ольга Леонидовна Израилова-
ды. Америкада Рочестер  шахарда 
жашайма. Жыйырма жыл болады 
мен Россейден кёчюп кетгенли. 
Анамы ауругъанын билгенлей, бери 
терк жетерге кюрешгенме, алай бу-
сагъатда дунияда болум къыйынды, 
Америкадан Нальчикге жетер ючюн 
,тёрт кере бир самолётдан башхасы-
на олтуруп, юйюме алай жыйышхан-
ма. Анализле бергенибизден сора, 
диагноз белгили болады. Ол кезиуде 
Нальчик шахарда биринчи номерли 
поликлиниканы баш врачы Каскулова 
Ауалият: «Диагностика арада палли-
атив бёлюмге барыгъыз», – деп юй-
ретеди. Эки ыйыкъ сакълагъанбыз. 
Алай бери тюшгенибизлей, анама 
дарманла салгъандыла, ол аз болса 

да, ашап башлагъанды. Мен кесим 
да сакъатма, Америкада уа сакъат 
тыш къыралгъа кёбюрек заманнга 
кетсе, пенсиясын къыркъып къоя-
дыла. Мени пенсиям да тыйылыпды. 
Баям, Америкагъа учуп, инвалид 
пенсиям бла  тыйгъычланы кетерип, 
бери алай къайтырыкъ болурма. Ана-
ма кюннге эки кере келеме: эрттен-
ликде бла ингирде. Бек сау болсунла 
бу паллиатив бёлюмню ишчилери. 
Мен алагъа жюрек ыразылыгъымы 
билдиреме». 

Бусагъатда паллиатив бёлюмле 
Нальчикде, Чегемде, Анзорейде, За-
юковода бардыла, дагъыда СПИД-ге 
эм жукъгъан  ауруулагъа къажау ара-
да тёрт жер ачылгъанды. «Бу жылны 
биринчи жарымында 2266 адам 
паллиатив болушлукъ алгъанды», – 
дегенди Мадина Кайцукова. 

Паллиатив бёлюмде багъылгъан 
саусузгъа къырал бир кюннге жети 
минг сом къоратады. Энди,  алгъын 
заманладача, ачыгъанларына тёзал-
май къыйналгъанла жокъдула. 

Паллиатив служба саусузланы юй-
лерине да барады. Кюннге юч-тёрт 
кере жетип болушалмасала, ауругъан 
адамны стационаргъа келтиредиле. 
Алай бла  бусагъатда къырал къыйын 
ауругъанлагъа тынгылы медицина 
болушлукъ этер ючюн кёп зат этеди. 

КЪАПЛАНЛАНЫ Марзият. 

Бу кюнледе кёпле сюйген жыр-
чыбыз, макъамчы  Жаникаланы 
Элдаргъа тюбеп,  аны эки жангы 
жырыны эмда мындан ары муратла-
рыны  юслеринден да соргъанма. 

«Жамауат берген 
багъа манга 
бютюн багъалыды» 

– Элдар, халкъыбызны кёчгюнчю-
люк кезиуюне жораланнган «Жан-
гырыу» эмда «Мен юйге къайтхан-
ма» деген жырларынга тынгылагъ-
анны, клипни кёргенни жюреги  
къозгъалмай къалмайды.

– Кавказда жашагъан бир-бир халкъ-
лагъа жыйырманчы ёмюрде болгъан къый-
ынлыкъладан бири кёчгюнчюлюк эди. Иги 
кесек адамгъа «кёчгюнчю» деген  къара 
ат атап,  туугъан жерлеринден зор бла бир 
ненча сагъатны ичинде къыстагъан эдиле. 
Аланы араларында уа урушдан жаралы бо-
луп къайтхан аскерчиле, къартла, сабийле, 
тиширыула аслам болгъандыла. Къумукъ-
ланы Магомет, Ахкёбекланы Фатимат бла 
мен жарашдыргъан «Мен юйге къайт-
ханма» деген  видеопроектде урушдан 
хорлам бла келген солдатны къуру журтну 
кёргенини, анга жюреги  къалай къыйнал-
гъаныны юсюнден айтылады. Ол хапарла-
ны уа  режиссёргъа Уллу Ата журт урушха 
къатышхан ветеранла Камбулат Гайсанов,  
Хочуланы Магомет, Юнус Абдулшаидов 
эмда Къанаматланы Хамит айтхан эдиле.

– Клипни уа къайда алдыргъансыз?
– Къыргъызстанда, Къабарты-Малкъар-

да, Къарачай-Черкесде, Чеченде бла Ингу-
шетияда. Бизге  къарачайлы жаш Тураланы 
Марат уллу себеплик этгенди, сау болсун. 
Ол  кёчгюнчюлюкню юсюнден документли 
фильм алдыргъанды. Аны ахырында уа 
бу жырны айтсанг эди, деп тилейди. Мен 
угъай демедим. 

Фильм кёп жерледе кёргюзтюлгенди, ол 
санда Къарачай-Черкес Республикада, биз-
де,  Профсоюзланы  маданият юйюнде да. 
Клип жарашдырыргъа уа андан сора келген 
эди акъылыбызгъа. Башда айтханымча, 
жыргъа назмуну Ахкёбекланы Фатимат 
жазгъанды, макъамгъа мен салгъанма,  
режиссёрлукъну  Къумукъланы Магомет 
этгенди. 

Жырланы халкъ жаратхан эсе, ала жю-
реклени къозгъагъан эселе, ол асламында 
авторланы хайырындан болгъанды.      

– Клипни алдырыу бла байламлы иш а 
къалай баргъанды? 

– Бек биринчи аны Магомет бла мен кёре-
биз эмда  жаратабыз. Алай бла солдатланы 
ойнарыкъ актёрланы да сайлап башлайбыз. 
Жаш адамланы тапхан къыйын тюйюл эди, 
алай ветеранла бла уа бир кесек   къыйна-
лыргъа да тюшгенди. Жарсыугъа, аланы 

иги кесеги дунияларын алышхандыла. Та-
нышларыбызгъа, жууукълагъа да сёлешип, 
излеп, алай тапханбыз ветеранланы. Андан 
сора съёмкаланы бардырлыкъ жерлени 
излеп башлагъанбыз. Ала да бир затны 
юсюнден хапарлагъанла болургъа керек 
эдиле. Ингушетияда Эрзи къалалада, 
КъЧР-де  Хурзук элде, КъМР-де Саутуда, 
Чечен Республикада  Шира-Юрт элдеги  
ачыкъ кёкню тюбюнде музейде табабыз. 

Бизни бу ишибизге себеплик этерден арт-
ха бир адам да турмагъанды. Ветеранланы 
айтыулары жюрекни къозгъамай къоймай 
эдиле, актёрла уа аланы сыфатларына 
жангыча жан сала эдиле. Сёз ючюн, Ингу-
шетия Республиканы сыйлы артисти Лом-
Али Торшхоев съёмкаланы аллында: «Мен 
камерагъа бир кере да жилямагъанма, 
бусагъатда уа къалай этерик болурма», – 
деп жарсыгъан эди. Жырны эшитгенинде 
уа, жюрексинип окъуна жилягъанды.  

– Элдар, сен оюм этгенден, бу жара, 
энтта да, 78 жылдан сора да,  сынтыл 
болмай нек турады? 

– Тамата тёлюбюз сау къадарда ол уну-
туллукъ тюйюлдю. Алагъа кёп къыйынлыкъ 
сынаргъа тюшгенди. Кёчгюнчюлюкде, Уллу 
Ата журт урушну кезиуюнде  жоюлгъан  
адамларыбызгъа  хурмет эте, тарыхыбызны 
ол бушуулу кезиуюн унутургъа жарарыкъ 
тюйюлдю деп, алай  къарайма. Ол а аллай 
зат къайтарылмаз ючюн керекди.

– Проект бла ишлегенигизде сезимигиз-
ни юсюнден да айтсанг эди?             

– Оюлгъан юйлеге, журтлагъа къарагъ-
анда, этинг-женинг да титирей эдиле. Кер-
тисин айтсам, ол кезиуледе биз сынагъан 
сезимни ангылатыр онг жокъду.

– Бусагъатда уа не зат бла кюрешесе,  
мындан ары не муратларынг бардыла?

– Ала  кёпдюле. Муратларымы юсле-
ринден  алгъадан айтыргъа сюймеучюме. 
Жашау алгъа бара-баргъан заманда не 
этерге кереклисин кеси кёргюзтюп къояды. 

– Элдар, сорууларыма тынгылы жууап-
ла бердинг, сау бол. 

– Сиз да сау болугъуз. Бу ушакъны хай-
ырланып, «Заман» газетде ишлегенлени 
барына да ыспас этерге сюеме,  чыгъарма-
чылыкъ  ишиме дайым эс буруп турасыз, 
жазасыз, сау болугъуз!

ХОЛАЛАНЫ Марзият.

Кюн тау артындан къарагъаны бла уянды 
Зулийхат. Эрттен намаздан сора бир кесек 

къалкъыучуду. Алгъын алай тюйюл эди, энди уа 
къарыусуздан-къарыусуз бола баргъанын кеси 
да сезе башлагъанды. Аяргъа керекди бир кесек 
къарыуун. Кёп жашар ючюн кюрешеди деп, бе-
диш этерле деп да ийменеди, алай кичи туудугъу 
юйюне къайтып келгенин кёрюрге уа неден да 
бек сюеди.

Аны урушда болгъанын киши айтмагъанды 
Зулийхатха. Алай а, букъдурургъа кюрешгенлик-
ге, гитче келинни къарамы анда-мында тохтаучу 
болгъанды да, ангылагъанды ынна аны не сагъыш 
этгенин. Ангыламай а, кеси да алай болуучу эди 
сора, жангыз жашы аскерге кетгенде. 

Азрет анда болгъанда, ол заманда уа сау юч 
жыл барыучу эди аскер къуллукъ, тёшекге кирип 
да жатмагъанды ал заманда Зулийхат. Жангыз 
балам Германда тургъанлай, душман ичинде, 
къалай кирирме жылы тёшекге деп. Жашчыгъ а, 
Азретге алай айтыучуду бюгюн да, ючжыйырма-
жыллыкъ киши болгъанда да, отпускга келгенлей, 
аны ангылап къойгъан эди.  Аны анга ким айтханын 
бюгюн да билмейди Зулийхат. Алай ким айтырыкъ 

эди? Аллах бла Азретдиле билгенле. Аскерге кете 
туруп, анасын кёллендиреме деп, бир акъ къагъ-
ытха тюрлю бояула бла Азрет: «Анам, тынч кечели 
бол!» – деп къагъыт жазып, аны анасыны тёшегине 
салып кетген эди, ачханлай кёрюрча. Къагъыт жыл 
бла жарым ётгенде да, алайда тура эди.

Ушакълары алай болгъанды ол заманда Азрет-
ни бла Зулийхатны:

– Анам, бир тилегим барды.
– Да, айт, жаным, къолумдан келип, сенден аяр 

затыммы барды?
– Билеме, жокъду. Андан тилейме. Кече тёше-

гинге кирип жата тур. 
– Да… – Зулийхат бир кесек абызырагъан эди. 

Алай жууап этерге керек эди да: – Да, мен а эшик-
деми къалама, балам? Нек айтдынг аны? – деди.

– Этермисе алай?
– Этерме! Этмей а?! «Сен сау къайт ансы», – деп 

да къошду ичинден. 
Андан арысында ол телиликни этмеди Зулийхат. 

Къагъыт а бюгюн да турады суратла бла бирге. 
Жашчыкъ андан келтирген саугъала да турадыла 
ыннаны отоуунда – жылтырауукъ халылары озгъан 
стол жабыу, къызыл къатапа тышлы сурат альбом, 

битеу да юсю машина суратладан толу эски че-
моданчыкъ. Хау, машиналаны бек сюйюучю эди 
жашчыкъ, андан жабышдыргъанды. Зулийхат бы-
лайда, кесине ыразы болуп, акъыртынчыкъ кюлдю: 
Азрет аскерде болгъанда, эшген затчыкъларын 
эгечинден туугъаннга сатдырып, Шамдарий ба-
зарны устасы эди ол заманда, бир кесек ахчачыкъ 
жыйгъан эди да, Азрет машина алама дегенде, 
аны къошуп, сейир этдирген эди жашын:

– Къайдан чыкъгъанды бу къадар ахча, анам? 
Сен таша миллионер болурса ансы, мен да билмей 
тургъанлай!

– Жукъу къачхан жыллада этгенимди.

Азрет биледи аны жукъу къачхан жыллары кёп 
болгъанын. Артда да болмагъанды тынчлыгъы 

– жашы сюргюнде, мында да шахтада ишлегенди. 
Анасы уа сакълап тургъанды аны. Энди Азрет 
малла бла кюрешеди. Аны да эрикгенден ансы, 
анга къарагъан жокъду арбазда.

Эки туудукъ бла къууандыргъанды келини Зу-
лийхатны. Бири, Далхат, къутхарыучуду таулада, 
Дёммай а дохтурду. Кёз жарыкълары аладыла 
Зулийхатны. Экиси да Аллах сюйгенле – сюймесе, 
ала Афганистандан экиси да бирча сау келирми 
эдиле? Сюеди!

Дёммайны тюз аты Ахмадияды. Ыннасы атагъ-
анды алай, баш иесини атын ауузуна салалмай. Ол 
больницада ишлейди. Туудукъладан туугъанла да 
кёп тюйюлдюле – аны экиси, муну экиси. Бары да 

жашла. Анга уа бек къууанады, жангызымы кёп 
этдинг дейди Аллахха. 

Зулийхат тангны бек сюеди. Ол терезени кенгнге 
ачады да, кюнню юйге бошлайды. Ма бюгюн да, 
бийик терезеден тёгерекге-башха къарады да, 
сора арбазгъа чыкъды.

– Келин, жашдан не хапар? 
– Сёлешгенди, анабыз, жарсыма. Тапды нем 

да дейди.
– Болгъу эди. Алгъын письмо жазыучу эдиле, 

энди аллай да жокъду. Хо да, хапар берип тур-
сунла ансы.

Ахмадияны жашыды аскердеги, Ахмат. Зулий-
хат биледи ол урушда болгъанын. Была уа: 

– Уруш къайда, ол къайда, анабыз? – деп къо-
ядыла, аны аллай бирни ангыламагъан сунуп. 

Аны ючюн ол уллу келиннге, гитчелеге да 
гурушха болмайды – аяп этгенлерин ангылай-

ды. Бюгюн а къалай эсе да женгил болуп къал-
гъанды жюреги. Алай жарыкъ эди тюшю. Аны 
огъурлу болгъаны къууандырады ыннаны. Ол анда 
жангыз баласыны атасы Ахмадияны кёргенди 
да, энди биледи, Ахматчыкъны абынмазлыгъын.

Бир сейир, дуппурлу, чунгурлу жерледе айлана 
эди Зулийхат, аллына Ахмадия чыкъгъанда аскер-
чи кийимлери бла.  

– Жол болсун, Жумарукъ! – алай айтыучу эди 
Зулийхатха баш иеси.

Аны жаш бетин кёрюп, бир бек уялды Зулийхат, 

къарт болуп къалгъаны эсине тюшюп.
– Билеме, Ахматчыкъгъа къайгъы этип айланн-

ганынгы. Кёремисе ол тейри къылычны тюбюнде-
ги агъачны? Тюз ортасына къара. Алайыды Ахмат 
тургъан жер. Мен андан келеме.

– Сен а анда не эте эдинг, жашчыкъны атасы? 
– Мен аскерчи болгъанымы, мында жатханымы 

да унутханмы этгенсе? Келип кетген эдинг да?
Ахмадия ёпкелеген этгенча кёрюндю да, жар-

сыды Зулийхат.
– Былайымы эди ол? Таныялмай къалгъанма, 

Аллах хакъына. Унутхан этген сунма.
– Уруш тюбюн башына айландыргъанды да, 

къайдан таныгъын. Ахматха уа къайгъы этме. 
Сау-саламат жыйыллыкъды юйге. Жигитди ол.

– Ол барындан да бек ушайды санга.
– Билеме, – деди да, ышарды Ахмадия.

Ах, къалай ариу ышара эди ол! Алай уянып 
къалгъанына бек жарсыды Зулийхат, кёзле-

рин жангыдан къысып да турду бир кесек, алай 
къачхан эди ол ариу тюшю. Къайтамыды аллай 
тюш?

Кёп олтурду арбазда, сагъышха кетип. Артда уа, 
эсин жыйды да, айтды келинине:

– Жашым Ахмат тургъан жерни башын тейри 
къылыч алып турады. Сау-саламат къайтырыкъ-
ды юйге, жарсыма, келин!

МУСУКАЛАНЫ Сакинат.

Адамла эм къадарла

Ёмюрлеге 
къаллыкъ жигитлик

Уллу Ата журт урушну отунда 
къаллай бир адамны насыпла-
ры кюл болду. Къаллай бир 
сабий атасыз къалдыла. Алай 
ол замансыз ёлюп кетгенле   
жерибизни немисли фашистле-
ден къоруулагъандыла. Тарых 
илмуланы кандидаты Кюч-
мезланы Мария халкъыбызны 
юсюнден элли  чакълы бир илму 
иш жазгъанды

 Саулукъ

Маданият 

 Окъуучуларыбызны чыгъармачылыкълары 

Тизгинлеринде – акъсакъалны оюмлары  
Тебуланы Дауут  «Заман» газетибизни абадан 

окъуучуларындан бириди. Кеси Къарачайда  Терезе 
элденди. Кёп жылланы Нальчикде жашайды, мында 
ишлегенди, бюгюнлюкде пенсиядады.

Аны хапарларын, назмуларын биз да  басмалай  
туруучубуз. Хурметли къарындашыбыз бу кюнледе 
редакциягъа назмуларын жиберигенди да, ала бла 
сизни да шагъырей этерге сюебиз.

Унутхан сунма
Хапар

Фестиваль

Жай

Бушуу
Жетишим

 Сакълыкъ

Фестивальны бардырыуда 
болушлукъ этген «Кавказ.РФ» 
акционер биригиуню тамата-
сы Андрей Юшманов билдир-
геннге кёре, бери спортчула 
бла бирге аланы танышлары 

да келгендиле,  кёпле юйюр-
лери бла окъуна да. 

– Алай бла 6 августда «Эль-
брус курорт» беш мингнге 
жууукъ адамгъа къонакъбай-
лыкъ этгенди. Бу шарт а ку-
рортха россейлилени сейир-
лери жаланда къыш кезиуде 

угъай, сау жылны ичинде да 
болгъанын кёргюзтеди, – деп 
чертгенди ол. 

Тёрели  фестива льны 
юсюнден айтханда уа, бу 
жол лыжачыла Минги тауну 

этегинде саулай да 360 кило-
метрни ётгендиле. Бек узун 
жол а тауну тёгереги бла бара 
эди – 135 километр чакълы 
бир.

Таугъа чабып чыгъыу жаны 
бла эришиуле экинчи кюн 
болгъандыла – Азау таладан 

Гара-Башына дери. Аны узун-
лугъу 6,5 километр чакълыды. 
Анга 346 адам къатышханды. 

«Кавказ.РФ» АО-ну баш 
директоруну орунбасары, 
КъМР-ни Тау лыжа спортдан 
бла сноуборддан федераци-
ясыны таматасы Беккаланы 
Хыйса белгилегеннге кёре, 
спорт эришиу бийик дара-
жада ётгенди. «Аны битеу 
къонакъла да белгилегенди-
ле. Озгъан солуу кюнледе 
болмагъанча кёп адам бар 
эди курортда. Къонакъ юйле 
толу эдиле. Быллай эришиуле 
республиканы туризм жаны 
бла айныууна себеплик эте-
диле деп, оюмум алайды. 
Саулай жылны ишлеп туруу 
– бек аламатды. Сёз ючюн, 
октябрь айда биз тау лыжа-
чылагъа бла сноубордчулагъа 
къонакъбайлыкъ этерикбиз. 
Ала мында жарау этиулерин  
бардырлыкъдыла. Артда фев-
ральда уа Россейни чемпио-
натын ётдюрюр муратлыбыз, 
– деп билдиргенди ол. 
ТАППАСХАНЛАНЫ Аминат.

2023 жылда 7 августда филология илмуланы 
доктору Мусукаланы Хамитни жашы Борис 
дуниясын алышханды.

Ол 1936 жылда 18 июльда Кёнделенде ту-
угъанды. Уллу Ата журт уруш аллында Бедикде 
къумалы совхозну директору, Кёнделенде эл 
советни таматасы болуп тургъанды. Атасын 
1943 жылда январьда фашистле ёлтюрюп, 
аны анасы Жолайланы Аклима ёсдюргенди. 
Кёчгюнчюлюкде Къыргъызстанда Бирикгенде 
тургъанды. Анда Юрьевкадагъы школда бек 
иги окъуучуладан бири болгъанды, спорт бла 
кюрешгенди.

Ата журтха къайтханлай, Борис Къабарты-
Малкъар къырал университетни орус-малкъар 
бёлюмюне кирип, аны 1962 жылда бошагъан-
ды. Студент жылларында «Къарачай-малкъар 
тилни синтаксиси» деген белгили ишни соав-
торладан бири болгъанды. Ол жыллада Борис 
тын жерлени кётюрюуге да къатышханды. Анда 
жигерлиги ючюн майдал да алгъанды.

Окъууну бошагъанлай, ол туугъан элине 
къайтып, бир къауум заманны орта школну 
директору болуп тургъанды. Школну ишин къа-
лай къурагъаны юлгю болуп, Борисни кезиулеп 
Лашкутаны, Жанхотияны школларына да тама-
та этгендиле. Кёнделенни экинчи школунда да 
болгъанды ол директор. Эл советге башчылыкъ 
да этгенди. Къайда ишлесе да, аны намысын 
кёргендиле, сёзюне тынгылагъандыла. Бир он-
беш жылгъа жууукъну алай ишлегенден сора, 
Мусука улун Нальчикде Октябрь районну стра-
ховой службасыны башчысы этгендиле. 1980 
жылда Борис «Эльбрус» китап басмада окъуу 
китапла чыгъаргъан редакциягъа редактор 
болуп баргъанды. Экинчи жыл ол «Топонимия 
высокогорья Балкарии» деген аты бла кандидат 
диссертациясын къоруулагъанды.

Ол жыллада Борис республиканы Билим бе-
риу эм илму министерствосуну окъуу-методика 
советини къурамында болгъанды эм малкъар 
адабиятдан бла ана тилден окъуу китапланы 
чыгъарыугъа аталгъан программагъа бек 

магъаналы тюрлениуле кийиргенди. Ма ол 
себепден ол министерство анга 3-чю эм 7-чи 
класслагъа малкъар тилде адабият китапланы 
чыгъарыргъа буюргъанды. Кёп жылланы ичин-
де окъуучула, устазла да аны китаплары, мето-
дикалары бла хайырланадыла. 1984 жылда уа 
ол «Кабардино-балкарские языковые связи» 
деген китабын чыгъаргъанды. Ол илму иш бла 
кёпле шагъырейдиле. Ызы бла аны Къабарты-
Малкъар къырал университетни филология 
факультетинде малкъар кафедрада ишлерге 
чакъыргъандыла.

1991 жылдан башлаб а, ол Устазланы иш да-
ражаларын ёсдюрген институтда уруннганды. 
2001 жылда Мусука улу артха университетде 
ишине  къайтханды. Ол анда аслам жыл иш-
легенди. 2007 жылда «Балкарская ономастика 
в парадигме современной лингвистики» деген 
темагъа жазгъан доктор диссертациясын къо-
руулагъанды.

Бу ариу, жигер, акъыллы инсанны жашау къу-
бултмагъанды, алай а ол адамлыгъын, жуму-
шакълыгъын, жандауурлугъун тас этмегенди.

Таза ниетли, огъурлу, нюр бетли къарында-
шыбыз ауушханы бла байламлы аны юйю-
рюне, ахлуларына да уллу бушуу этгенибизни 
билдиребиз. Аны жарыкъ сыфаты, жумушакъ 
ауазы эсибизде турлукъдула. Жатхан жери 
жумушакъ болсун.  

Тенглери, жолдашлары.

МУСУКАЛАНЫ 
Хамидни жашы 
Борис

РФ-ни МЧС-ини КъМР-де Баш управле-
ниясыны пресс-службасы билдиргеннге 
кёре, жылны башындан бери республикада 
къаураны кюйдюрюуню сылтауу бла 265 
кере от тюшгени эсепге алыннганды. Оз-
гъан кюнледе уа от ёчюлтюуге алты кере 
чыгъаргъа тюшгенди. 

Битеу быллай болумланы баш сылтаула-
рындан бири – эссизликди.  Кёпле  сагъыш 
этмейдиле ёчюлтмей  къойгъан тютюнден 
бла отдан къаллай уллу хата чыгъарыгъын. 
Тёгерекдеги ханс бу къызыу кюнледе, аз 
желчик ургъанлай, терк окъуна къабынып 
къалады. Андан а от юйлеге, ишчи  жерлеге  
жетерге болады. 

МЧС саулай къыралда  от тюшерге къор-
къуу болгъан тийрелени  тохтаусуз тинтген-
лей турады. Къабарты-Малкъарда аллай 
экисин тохташдыргъандыла. 

Къургъакъ хансны кюйдюрюп, къоркъу-
усузлукъну жорукъларын бузгъанла адми-

нистратив жууапха тартыладыла.  Дагъыда 
ала тазир тёлерге да боллукъдула: инсанла  
10-20 минг сом, организацияла бла пред-
приятияла – 30-60 минг, энчи предприни-
мательле – 60-80 минг сом. Юридический 
организацияла уа 400-800 минг сом тёлер-
ге борчлу боллукъдула, аманлыкъ ишлери 
тохташдырылса. Жылны аллындан бери 
аллай 14 протокол жарашдырылгъанды. 

КЪАСЫМЛАНЫ Аминат.

Нальчикни солуу паркыны аттракционла-
рында халкъ не заманда да кёп болады, жай  
кезиуде уа аланы жокълагъанла бютюн аслам-
дыла. Сабийле тюрлю-тюрлю гыллыучалада, 
жалгъан кёлчюкде жюзедиле, абаданла терек 
салкъынында олтуруп, аланы сакълайдыла, 
мороженое ашайдыла.

Паркда кёпден бери болмагъан адам анда 
болгъан тюрлениулени эслемей къоярыкъ 
тюйюлдю:шинтикле алышындырылгъандыла, 
жангы терекле, юлкюле да орнатылгъандыла. 

Японлу сакура тереклени ортасындагъы жаяу 
жолчукъ да бек хычыуун кёрюнеди. Гюл бахчала 
да жарыкъ бет алгъандыла. Мында  аланы кёп 
тюрлюлери ёсюп, кёзню  къууандырадыла.  Лер-
монтов орамдан кирген жерде жашил сагъат да 
башха тюрлю жарашдырылгъанды.

Жай кюнле мында байрамчадыла. Абадан-
лагъа бла гитчелеге кёп тюрлю жубанч ишле 
бардырыладыла. Аланы араларында маданият 
эмда спорт бла байламлыла да кёпдюле.

Кёпле канат жол бла «Сосрукъгъа» дери 
чыгъып, башындан Нальчикге къарайдыла. 
Андан шахар тюз да къол аязынгдача кёрюнеди. 
Кёллени жагъаларында солугъанла да бек кёп-
дюле. Ала топ ойнайдыла, сууда  къайыкълада 
бла катамаранлада жюзедиле.      

Суусап ичер, ауузланыр жерле да кёпдюле. 

Алада хычинле, бёрекле, локъумла, башха 
ашарыкъла бла сыйлар, айран, татлы эмда гара 
суула бла суусапны къандырыр онгла бардыла.

Ара шахарыбызны башха тийрелеринде  
паркла, скверле да сабийле, ойнап, зауукълукъ 
табарча, абаданла уа ырахат олтуруп солурча 
жарашдырылгъандыла. 

Эсгертиу: шахарны битеу паркларында жу-
мушланы багъалары бир къауумлагъа, ол санда 
кёп сабийли юйюрледен чыкъгъанлагъа эмда 
ёксюз сабийлеге, учузлай сакъланадыла.

ХОЛАЛАНЫ Марзият.

Алайды да, конкурсну 
«Орус ма даниятны ана 
тилде» деген бёлюмюн-
де биринчи жерге  Черек 
районну Къашхатау эли-
ни мектебинде окъугъан 
Чатталаны Самира чыкъ-
гъанды, Нальчикде 29-чу 
номерли гимназиядан  Ма-
рия Карданова экинчи бол-
гъанды, Прохладныйден 
6-чы номерли гимназияны 
окъуучусу Низана Заптиева 
уа  «Лауреат» деген атха 
тийишли кёрюлгенди.

Школчуланы араларында 

бардырылгъан бу конкурс 
ючюнчю кере къуралгъан-
ды. Аны  РФ-ни Жарыкъ-
ландырыу  министерствосу  
РФ-ни Халкъларыны ана 
тиллерини федерал инсти-
туту бла бирге бардырады. 
Конкурсну эсеплерине кёре 
сабийлени чыгъарма жаз-
маларындан китап жыйыш-
дырылады. Анга Россейни 
халкъларыны кёп тиллерин-
де  жазылгъан чыгъармала 
киредиле. 

Конкурсну федерал ке-
зиуюне сайланнганла энчи   

сертификатла аллыкъдыла,  
хорлагъанла эмда экинчи, 
ючюнчю жерлеге чыкъ-
гъанла уа багъалы саугъа-
ла къоллу боллукъдула.  

Быйыл эришиулеге Россей 
Федерацияны сексен реги-
онундан 835 адам къатыш-
ханды. Аллай бир школчуну 
араларында бизни жерлешле-
рибизни айырмалы болгъан-
лары бютюн къууандырады.

Конкурс тёрт къауум-
гъа юлешинип бардырыл-
гъанды. Алагъа  1-11-чи 
классланы окъуучулари 
киргендиле. Ала кеслери-
ни адет-тёрелерини юсле-
ринден орус тилде, орус 
маданиятны юсюнден а 
ана тиллеринде чыгъарма 
ишле жазаргъа керек эди-
ле. Аланы магъаналары кёп 
тюрлю эди: Устазны эмда 

насийхатчыны жылы, Расул 
Гамзатовну 100-жыллыгъы,  
орус жазыучу Михаил При-
швин туугъанлы 115 жыл 
толгъаны, Россейде ил-
муну эмда технологияны 
айныулары, Сталинград 
сермешде совет аскерле 
немисли фашистлени  ууат-
ханлы  80-жыллыгъы эмда 
башхала.

Люба АДИЛОВА.

Жангы окъуу жыл башланыргъа айдан 
аз къалгъанды. Аны бла байламлы бу 
кюнледе  Бахсан районда школ улоуланы 
хазырлаугъа  энчи эс бурулады, – деп  
билдиргендиле муниципалитетни админи-
страциясыны пресс-службасындан. 

Хар замандача, тинтиу ишлени КъМР-ни 
Транспорт эмда жол мюлк министерствосуну  
къоркъуусузлукъну жалчытыугъа  контроль этген 
бёлюмюню, СКФО-да транспортха надзор бар-
дыргъан  федерал службаны эм  Бахсан районну  
ГИБДД-сыны келечилери ётдюредиле.  Экспертле 
эм биринчи транспортну  техника болумуна къа-
рагъандыла.  

Улоуланы кёбюсю тинтиуледен жетишимли 
ётгендиле эм ишлеп башларгъа эркинлик ал-
гъандыла. 

Жорукъланы эсгертгендиле
Кёп болмай Россейни МВД-сыны 

Чегем районда бёлюмюню  къырал 
автоинспекторлары «Къоркъуусуз чарх-
2023» битеуроссей конкурсну регион ке-
сегинде хорлагъан  жаш инспекторланы 
къаууму бла бирге  «Къоркъуусуз жай» 
деген  акциягъа  къатышхандыла. Аны 
чеклеринде жаяу жюрюгенлеге, аякъ 
машиналада  айланнганлагъа жолда жо-
рукъланы  эсгертгендиле. 

Къызларыбыз 
айырмалыланы санында 

Бу кюнледе «Орус  маданиятны юсюнден ана 
тилде, миллетинги адет-тёрелерини юслерин-
ден орус тилде» деген  битеуроссей чыгъар-
мачы конкурсну эсеплери чыгъарылгъандыла. 
Алагъа кёре Къабарты-Малкъардан юч школчу 
айырмалыланы санына тюшгенди. 

Ырахатлыкъ, монглукъ 
эмда зауукълукъ

Минги тау къонакъбайлыкъ этгенди
«Alpindustria Elbrus Race» фестиваль Минги тауну тийресинде 

быйыл бла 11-чи  кере бардырылады. Бу жол анга 2100 адам къатышханды. 
Кеслерин сынаргъа, россейли спортчуладан сора да,  Белоруссияны бла 

Къазахстанны келечилери да келген эдиле. 

Эссизликди 
хатаны башы

Къайгъырыу

Ал жанында – 
къоркъуусузлукъну жалчытыу 

Ол санда жолну жаланда «эркин этилген жер-
леде» ётерге, эсли болургъа, эки жанына да 
иги къараргъа, кече уа бютюн сакъ болургъа, 
кийимни неда башха затны юсюнде къарангыда 
жылтырагъан затла  жабышдырыргъа кереклисин 
эслерине салгъандыла. 

Ахырында жаяу жюрюгенлеге,  водительлеге да 
жорукъла жазылгъан  эсгертиуле юлешгендиле. 

Чилледе 
апчытхан иссиле    

Къабарты-Малкъарны болмагъанча 
исси кюнле бийлегендиле. Аны бла бай-
ламлы къырал автоинспекцияны келе-
чилери водительлеге жолда бютюн сакъ 
болургъа чакъырадыла. Бир амал болуп, 
узакъ жолоучулукъгъа  чыкъмасала, иги 
боллугъун да эсгертедиле. 

Аны бла бирге, техниканы болумуна да тий-
ишли эс бурургъа керекди. Ол санда кондици-
онерине,  электроникасына, аккумуляторуна эм 
башха затларына да.

Кюн иссиледе машинаны ичинде сабийни  
къояргъа жарамагъанын, кеслери да ачыкъ 
кюнде кёп жюрюмеселе иги боллугъун энчи 
белгилерчады. 

Башы тёгерек айланнган, санлары къарыусуз 
этген инсан машинаны тохтатып, жолну бир 
жанына салып, бираз солургъа, эс жыйгъын-
чы  мычыргъа керекди. Ол амал водительни 
эм башхаланы да къоркъуусузлукъларын жал-
чытырыкъды. Жорукълагъа уллу кёллю болуу  
игиликге келтирмезин ким да ангыларгъа 
борчлуду. 

Бизни корр. 

Арыдынг эсенг, 
тохта да, солу  

Къабарты-Малкъарда МВД-ны Къырал авто-
инспекция управлениясында къуллукъ этгенле   
«Руль артында арыдынг эсенг – солу!» деген акция 
бардыргъандыла. Аны мураты – жолда жюрюген-
леге бек арыгъан заманда машинаны жюрютген 
къалай къоркъуулу болгъанын ангылатыуду.

Тинтиуле ишле «Кавказ» федерал жолда барды-
рылгъандыла. Автоинспекторла жаш болушлукъ-
чулары бла бирге республикада жашагъанлагъа 
бла къонакълагъа энчи иели автомобильледе 
узакъ жолгъа чыкъгъан заманда, жукъунг келе 
тургъанлай, неда бир бек арыгъанда, саулугъунг 
осал кезиуде да машинаны жюрютюрге арталлыда 
жарамагъанын эсгертгендиле. 

«Арып тургъан эмда жукъусу келген водитель 
жолда жюрюгенлеге уллу къоркъуу салады. Аны 
кеф болуп руль артына олтургъан адамгъа тенг 
этерге боллукъду», –  деп чертгендиле полициячы-
ла жамауат бла ушакъларыны кезиуюнде. 

Ала кеслерин, башхаланы да палахдан сакълар 
ючюн, халлары осал заманда жолгъа чыкъмазгъа 
чакъыргъандыла. Ахырында уа къырал автоин-
спекторла  жорукъланы эсгертген къагъытчыкъла-
ны юлешгендиле эмда водительлени сууукъ кофе 
бла сыйлагъандыла.

Россейни МВД-сыны Кеси къоркъуусузлукъну 
баш управлениясында къуллукъ этгенле ФСБ-ны 
КъМР-де Управлениясы бла бирге бардыргъан 
тинтиулени кезиуюнде МВД-ны Нальчик шахарда 
управлениясыны следствие бёлюмюню следо-
вателин улутхагъа 300 минг сом ала тургъанлай 
тутхандыла. Анга аны къурулуш компанияладан 
бирини башчысы   аманлыкъ этгенни жууапха тар-
тыуну оноуун тюрлендирир ючюн келтирген эди.

Улутхачы РФ-ни Уголовный право кодексини 
91-чи статьясына тийишлиликде тутулгъанды, 
жыйышдырылгъан шартлагъа кёре анга уголов-
ный иш ачылгъанды.

КъМР-де МВД-да да тинтиуле бардырылады-
ла, анда къуллукъ этгенни терслиги тохташды-
рылса, ол ич ишлени органларындан къыстал-
лыкъды эмда закон бла жазагъа тартыллыкъды. 
Аны башчысындан да жууаплылыкъ суралмай 
къаллыкъ тюйюлдю, деп билдиргендиле КъМР-
де МВД-ны пресс-службасындан.

Мадар

Жутлукъ

Улутха алгъаны 
ючюн – жазагъа 


